
დასავარგებელი აქციზური საქონლის გირავნობით დატვირთვის, საბანკო გარანტიის წარდგენისა და რეალიზაციის წესის დამტკიცების შესახებ

საქართველოს საგადასახადო კოდექსის 260-ე მუხლის მე-5 ნაწილისა და „საქართველოს ფინანსთა სამინისტროს დებულების დამტკიცების შესახებ“ საქართველოს მთავრობის 2004 წლის 21 მაისის №39 დადგენილებით დამტკიცებული „საქართველოს ფინანსთა სამინისტროს დებულების“ მე-4 მუხლის მე-3 პუნქტის „ლ“ ქვეპუნქტის საფუძველზე, ვბრძანებ:

მუხლი 1
დამტკიცდეს „დასავარგებელი აქციზური საქონლის გირავნობით დატვირთვის, საბანკო გარანტიის წარდგენისა და რეალიზაციის წესი“ თანდართულ დანართებთან ერთად (დანართი №1, დანართი №2, დანართი №3 და დანართი №4).


მუხლი 2

ეს ბრძანება ამოქმედდეს გამოქვეყნებიდან მე-15 დღეს. 

კ. ბაინდურაშვილი

დასავარგებელი აქციზური საქონლის გირავნობით დატვირთვის, საბანკო გარანტიის წარდგენისა და რეალიზაციის წესი


მუხლი 1. ზოგადი დებულებები

1. პირს დასავარგებელი აქციზური საქონლის (ნედლეულის) (შემდგომში – დასავარგებელი ნედლეული) იმპორტის ან შეძენის შემთხვევაში უფლება აქვს მიიღოს საგადასახადო ჩათვლა ამ დასავარგებელ ნედლეულზე გადახდილი ან გადასახდელი აქციზის ოდენობით ან დაიბრუნოს აქციზი საქართველოს საგადასახადო კოდექსის 71-ე მუხლის შესაბამისად. ამასთან, აქციზის ჩათვლის მიღება ან დაბრუნება შესაძლებელია მხოლოდ იმ შემთხვევაში, თუ პირი:

ა) სახელმწიფოს სასარგებლოდ გირავნობით დატვირთავს იმ დასავარგებელ ნედლეულს, რომელზედაც უნდა მიიღოს ჩათვლა ან დაიბრუნოს აქციზი;

ბ) წარმოადგენს მისაღები ჩათვლის ან დასაბრუნებელი აქციზის ოდენობის საბანკო გარანტიას. 

2. ამ წესის მიზნებისათვის დავარგება არის საბრენდე სპირტების ხარისხის გაუმჯობესების ხანგრძლივი ტექნოლოგიური პროცესი.

3. დასავარგებელ ნედლეულს წარმოადგენს პირის მიერ იმპორტირებული ან შეძენილი ისეთი აქციზური საქონელი, რომელიც, როგორც წესი განკუთვნილია და გამოიყენება დავარგების ტექნოლოგიური პროცესისათვის.

4. პირის მიერ დასავარგებელი ნედლეულით დასაბეგრი ოპერაციის განხორციელება გულისხმობს დასავარგებელი ნედლეულის დავარგების შემდეგ საქართველოს საგადასახადო კოდექსის 258-ე მუხლში აღნიშნული სხვა აქციზური საქონლის (შემდგომში – აქციზური საქონელი) წარმოებას და მის ამავე კოდექსის 255-ე მუხლით გათვალისწინებულ დასაბეგრ ოპერაციებში გამოყენებას, კერძოდ, აქციზური საქონლის:

ა) მიწოდებას ან/და საწარმოს საწყობიდან სარეალიზაციოდ გატანას;

ბ) გამოყენებას არააქციზური საქონლის წარმოებისათვის;

გ) ექსპორტს. 

5. დასავარგებელი ნედლეულის სახელმწიფოს სასარგებლოდ გირავნობით დატვირთვა ან წარმოდგენილი საბანკო გარანტია უნდა უზრუნველყოფდეს პირის ვალდებულებას, მის მიერ ამ მუხლის მე-4 პუნქტში აღნიშნული აქციზური საქონლით აქციზით დასაბეგრი ოპერაციის განხორციელებამდე. 

6. დასავარგებელი ნედლეულის ყოველი კონკრეტული მოცულობის/რაოდენობის იმპორტის ან შეძენის შემთხვევაში პირს უფლება აქვს თავად აირჩიოს აქციზის ჩათვლის ან დაბრუნების უფლების მოპოვებისათვის ამ მუხლის პირველი პუნქტით გათვალისწინებული სავალდებულო უზრუნველყოფის ფორმა და დავარგების ნებისმიერ ეტაპზე შეცვალოს გირავნობა შესაბამისი ოდენობის საბანკო გარანტით, ან პირიქით. 

7. დასავარგებელი ნედლეულის სათანადოდ მოვლა-შენახვის ვალდებულება ეკისრება ამ მუხლის პირველ პუნქტში აღნიშნულ პირს. 

8. დასავარგებელ ნედლეულზე აქციზის ჩათვლის მიღების ან აქციზის დაბრუნების მიზნით, პირი განცხადებით (დანართი №1) მიმართავს საგადასახადო ორგანოს საგადასახადო აღრიცხვის ადგილის მიხედვით. განცხადებაში უნდა მიეთითოს:

ა) საგადასახადო ორგანოს დასახელება;

ბ) პირის სრული სახელწოდება ან სახელი და გვარი;

გ) პირის საიდენტიფიკაციო ან პირადი ნომერი;

დ) პირის იურიდიული მისამართი;

ე) ინფორმაცია პირის მიერ განხორციელებული ოპერაციის შესახებ, რომლის დასადასტურებლად განცხადებას თან დაერთვის საბაჟო დეკლარაციის ან/და საგადასახადო ანგარიშ-ფაქტურის ასლი (ასლები) და მათი რეკვიზიტები (სერია, ნომერი) ასევე აღინიშნება განცხადებაში;

ვ) მონაცემები დასავარგებელი ნედლეულის შესახებ (დასახელება, მოცულობა/რაოდენობა შესაბამის განზომილებაში, ადგილსამყოფელი);

ზ) პირის მიერ დასავარგებელი ნედლეულის იმპორტის ან შეძენისას გადახდილი ან გადასახდელი აქციზის თანხა;

თ) ჩასათვლელი ან დასაბრუნებელი აქციზის თანხა;

ი) პირის გადაწყვეტილება დასავარგებელი ნედლეულის სახელმწიფოს სასარგებლოდ გირავნობით დატვირთვის ან საბანკო გარანტიის წარდგენის შესახებ;

კ) სხვა ინფორმაცია, ასეთის არსებობის შემთხვევაში; 

ლ) პირის ან მისი კანონიერი წარმომადგენლის თანამდებობა, სახელი, გვარი, ხელმოწერა, თარიღი და მოწმდება ბეჭდით (ასეთის არსებობისას).

9. განცხადების არასწორად ან არასრულად წარდგენის შემთხვევაში, საგადასახადო ორგანო არა უგვიანეს 3 სამუშაო დღისა განცხადების წარმომდგენ პირს წერილობით აცნობებს ხარვეზის შესახებ, მისი გასწორების მიზნით და პირს უბრუნებს განცხადებაზე თანდართულ დოკუმენტებს.

10. გირავნობის ხელშეკრულებებისა და წარდგენილი საბანკო გარანტიების აღრიცხვას (დანართი №4) აწარმოებენ საგადასახადო ორგანოები. 

11. წარდგენილი საბანკო გარანტიის გირავნობით შეცვლის ან პირიქით, ასევე მოქმედი გირავნობის ხელშეკრულების ახალი გირავნობით შეცვლის ან წარდგენილი საბანკო გარანტიის ახალი გარანტიით შეცვლის თაობაზე პირი საგადასახადო ორგანოს მიმართავს წერილობით. 

12. პირი ვალდებულია, განცხადებაში (დანართი №1) მითითებული ადგილსამყოფელიდან დასავარგებელი ნედლეულის, აგრეთვე დავარგების შემდეგ აღნიშნული ნედლეულისაგან წარმოებული აქციზური საქონლის ნებისმიერი მიზნით გატანის ან/და გამოყენების დაწყების თაობაზე, შესაბამისი მოცულობის/რაოდენობის მითითებით წერილობით აცნობოს საგადასახადო ორგანოს არა უგვიანეს შესაბამისი საანგარიშო პერიოდის მომდევნო თვის 15 რიცხვისა.

13. საგადასახადო ორგანოს უფროსს უფლება აქვს დასავარგებელი ნედლეულის, ასევე დავარგების შემდეგ აღნიშნული ნედლეულის გამოყენებით წარმოებული აქციზური საქონლის შესახებ სააღრიცხვო დოკუმენტაციაში აღნიშნული მონაცემების ფაქტობრივ მდგომარეობასთან შესადარებლად, სასამართლოს გადაწყვეტილების გარეშე, საგადასახადო კანონმდებლობის შესაბამისად, გამოსცეს ბრძანება ამ მუხლის პირველ პუნქტში აღნიშნულ პირთან ინვენტარიზაციის ჩატარების თაობაზე.

14. დასავარგებელი ნედლეულის დანაკლისი განიხილება მისი აღმოჩენის მომენტში აღნიშნული ნედ-ლეულის (საქონლის) საბაზრო ფასით (აქციზისა და დღგ-ის გარეშე) განხორციელებულ მიწოდებად. ამასთან, დასავარგებელი ნედლეულის დანაკლისის შემთხვევაში ჩაითვლება, რომ პირის მიერ განხორციელდა იმ საანგარიშო პერიოდის აქციზის შემცირება, როდესაც პირმა ამ ნედლეულზე მიიღო აქციზის ჩათვლა ან დაიბრუნა აქციზი. 

15. დასავარგებელი ნედლეულის ან მისი ნაწილის გასხვისება, დაკარგვა, დაზიანება, განადგურება, გაუფასურება ან სხვაგვარად ფიზიკურად არსებობის შეწყვეტა, ასევე მისგან არააქციზური საქონლის წარმოება არ განიხილება დასაბეგრ ოპერაციად. შესაბამისად, აღნიშნულ შემთხვევებში, თუ პირს ამ წესის შესაბამისად მიღებული აქვს აქციზის ჩათვლა ან დაიბრუნა აქციზი, ჩაითვლება, რომ პირის მიერ განხორციელდა იმ საანგარიშო პერიოდის აქციზის შემცირება, როდესაც პირმა ამ ნედლეულზე მიიღო აქციზის ჩათვლა ან დაიბრუნა აქციზი.

1.1 მაგალითი:

შპს „თბილისმა“ 2008 წლის 20 ოქტომბერს საბრენდე სპირტის (დასავარგებელი ნედლეული) შეძენისას გადაიხადა 7000 ლარი, მათ შორის, აქციზი 2000 ლარის ოდენობით. საბრენდე სპირტზე ამ წესის მიხედ-ვით ჩასათვლელი აქციზის ოდენობით საბანკო გარანტიის წარდგენის შემდეგ პირმა 2000 ლარზე მიიღო აქციზის ჩათვლა 2008 წლის დეკემბერში. შპს „თბილისმა“ მომდევნო წლების განმავლობაში სათანადო ტექნოლოგიური პროცესით დავარგების შემდეგ საბრენდე სპირტი გამოიყენა საქართველოს საგადასახადო კოდექსის 258-ე მუხლში აღნიშნული სხვა აქციზური საქონლის საწარმოებლად და 2012 წლის ნოემბერში განახორციელა მათი მიწოდება. 

მოცემულ შემთხვევაში:

შპს „თბილისის“ მიერ სრულად არის დაცული საქართველოს საგადასახადო კოდექსის 260-ე მუხლის მე-5 ნაწილის მოთხოვნები, კერძოდ, განხორციელდა:

1. საბრენდე სპირტის შეძენა; 

2. საბრენდე სპირტის მიხედვით ჩასათვლელი აქციზის ოდენობით საბანკო გარანტიის წარდგენა;

3. შეძენილი საბრენდე სპირტის დავარგება;

4. დავარგების შემდეგ აქციზური საქონლის წარმოება;

5. აქციზური საქონლით აქციზით დასაბეგრი ოპერაცია.

აღნიშნულის გათვალისწინებით, პირი 2012 წლის ნოემბრის აქციზის დეკლარაციაში ასახავს დასაბეგრ ოპერაციას და აღიარებს საგადასახადო ვალდებულებას აქციზში.

1.2 მაგალითი:

პირობები იგივეა, რაც 1.1 მაგალითში იმ განსხვავებით, რომ შპს „თბილისმა“ 2009 წლის მაისში საბრენდე სპირტის დავარგებისა და მისი გამოყენებით საქართველოს საგადასახადო კოდექსის 258-ე მუხლში აღნიშნული სხვა აქციზური საქონლის წარმოების გარეშე განახორციელა მისი მიწოდება.

მოცემულ შემთხვევაში:

შპს „თბილისის“ მიერ არ არის სრულად დაცული საქართველოს საგადასახადო კოდექსის 260-ე მუხლის მე-5 ნაწილის მოთხოვნები. კერძოდ, განხორციელდა საბრენდე სპირტის მიწოდება ამ ნედლეულის დავარგებისა და მისი გამოყენებით აქციზური საქონლის წარმოების გარეშე, ანუ არ განხორციელდა აქციზით დასაბეგრი ოპერაცია.

შესაბამისად, შპს „თბილისი“ ვალდებულია შეასწოროს 2008 წლის დეკემბრის აქციზის დეკლარაცია და აღადგინოს არასწორად ჩათვლილი აქციზი.


მუხლი 2. დასავარგებელი ნედლეულის გირავნობით დატვირთვა 

1. დასავარგებელ ნედლეულზე აქციზის ჩათვლის მიღების ან აქციზის დაბრუნების მიზნით, პირი აღნიშნული ნედლეულის სახელმწიფოს სასარგებლოდ გირავნობით დასატვირთად განცხადებით (დანართი №1) მიმართავს საგადასახადო ორგანოს საგადასახადო აღრიცხვის ადგილის მიხედვით.

2. განცხადების მიღებიდან არა უგვიანეს 3 სამუშაო დღისა საგადასახადო ორგანოს უფროსის/მოადგილის მიერ ხელმოწერილი, საგადასახადო ორგანოს ბეჭდით დამოწმებული და შევსებული გირავნობის ხელშეკრულების ფორმა (დანართი №2) ოთხ ეგზემპლარად საგადასახადო ორგანოს მიერ გადაეცემა განცხადების წარმომდგენ პირს.

3. გირავნობის ხელშეკრულების ფორმა წარმოდგენილი განცხადების მონაცემების მიხედვით ივსება საგადასახადო ორგანოს მიერ (გარდა ამ პუნქტის „მ“ ქვეპუნქტისა) და აღინიშნება:

ა) ხელშეკრულების დასახელება;

ბ) ხელშეკრულების შედგენის თარიღი და ნომერი;

გ) საგადასახადო ორგანოს (ამ მუხლის მიზნებისათვის მოგირავნე) დასახელება;

დ) განცხადების წარმომდგენი პირის (ამ მუხლის მიზნებისათვის დამგირავებელი) სრული სახელწოდება ან სახელი და გვარი;

ე) დამგირავებლის საიდენტიფიკაციო ან პირადი ნომერი;

ვ) დამგირავებლის იურიდიული მისამართი;

ზ) ინფორმაცია გირავნობის საგნის – იმპორტირებული ან შეძენილი დასავარგებელი ნედლეულის თაობაზე (დასახელება, მოცულობა/რაოდენობა შესაბამის განზომილებაში, ადგილსამყოფელი);

თ) თანხა, რომლის ფარგლებშიც უნდა დაკმაყოფილდეს უზრუნველყოფილი მოთხოვნა, განცხადებაში აღნიშნული ჩასათვლელი ან დასაბრუნებელი აქციზის თანხის შესაბამისად;

ი) მითითება იმის შესახებ, რომ გირავნობის ხელშეკრულების პირობები, მხარეთა უფლება-მოვალეობები, ხელშეკრულების ვადა და მისი შეწყვეტის საფუძვლები განსაზღვრულია ამ წესით;

კ) მოქმედი, წინა გირავნობის ხელშეკრულების თარიღი და ნომერი, თუ ხდება მისი შეცვლა გირავნობის ახალი ხელშეკრულებით; 

ლ) საგადასახადო ორგანოს (მოგირავნის) უფროსის/მოადგილის თანამდებობა, სახელი, გვარი, ხელმოწერა და დამოწმდეს საგადასახადო ორგანოს ბეჭდით; 

მ) განმცხადებელი პირის (დამგირავებლის) ან მისი კანონიერი წარმომადგენლის თანამდებობა, სახელი, გვარი, ხელმოწერა და დამოწმდეს ამ პირის ბეჭდით (ასეთის არსებობისას).

4. დამგირავებელი ახორციელებს საგადასახადო ორგანოსაგან მიღებული გირავნობის ხელშეკრულების ფორმის ხელმოწერა-დადასტურებას თავის ნაწილში და სანოტარო წესით დამოწმებას, რის შემდეგაც ნოტარიულად დამოწმებული ხელშეკრულების ერთ ეგზემპლარს აბარებს საჯარო სამართლის იურიდიული პირის – საჯარო რეესტრის ეროვნულ სააგენტოში (შემდგომში – საჯარო რეესტრი) რეგისტრაციისათვის.

5. დამგირავებელი აქციზის შესაბამის თანხაზე საგადასახადო კანონმდებლობით დადგენილი წესით აქციზის ჩათვლის ან აქციზის დაბრუნების უფლებას იღებს იმ საანგარიშო პერიოდის მიხედვით, როდესაც საგადასახადო ორგანოს წარუდგენს ნოტარიულად დამოწმებული გირავნობის ხელშეკრულების ერთ ეგზემპლარს და რეგისტრირებული გირავნობის თაობაზე საჯარო რეესტრიდან ამონაწერს, რომელიც ძალაშია გაცემის დღიდან 10 კალენდარული დღის განმავლობაში.

6. საჯარო რეესტრში რეგისტრირებული საგადასახადო ორგანოს გირავნობის უფლება მოქმედებს დასავარგებელი ნედლეულის დავარგების შემდეგ მისი გამოყენებით წარმოებული აქციზური საქონლით აქციზით დასაბეგრი ოპერაციის განხორციელებამდე. 

7. თუ სახელმწიფოს სასარგებლოდ გირავნობით დატვირთული, იმპორტირებული ან შეძენილი დასავარგებელი ნედლეული ან მისი ნაწილი ფიზიკურად შეწყვეტს არსებობას, შესაბამისი მოცულობის/რაოდენობის ფარგლებში გირავნობის უფლება წყდება. ამასთან, აღნიშნული ნედლეულის გასხვისებასთან, დაკარგვასთან, დაზიანებასთან, განადგურებასთან, გაუფასურებასთან ან სხვაგვარად ფიზიკურად არსებობის შეწყვეტასთან დაკავშირებით მიღებული ნებისმიერი სახის ანაზღაურება, მათ შორის, სადაზღვევო ანაზღაურება, იკავებს გირავნობის საგნის ადგილს. 

8. ამ წესის პირველი მუხლის მე-15 პუნქტით და ამ მუხლის მე-7 პუნქტით გათვალისწინებულ შემთხვე-ვებში დამგირავებელი ვალდებულია აღნიშნულის თაობაზე საგადასახადო ორგანოს აცნობოს არა უგვიანეს შესაბამისი საანგარიშო პერიოდის მომდევნო თვის 15 რიცხვისა. ამასთან, აღნიშნული არ ათავისუფლებს პირს წარადგინოს იმ პერიოდის აქციზის შესწორებული (დაზუსტებული) დეკლარაცია, როდესაც ამ ნედლეულზე მიიღო აქციზის ჩათვლა ან დაიბრუნა აქციზი და შეასრულოს კუთვნილი საგადასახადო ვალდებულება საგადასახადო კანონმდებლობით დადგენილი წესით.

9. ამ წესის პირველი მუხლის მე-15 პუნქტით და ამ მუხლის მე-7 პუნქტით გათვალისწინებულ შემთხვევებში დამგირავებლის მიმართ გამოიყენება საქართველოს საგადასახადო კოდექსის 87-ე მუხლის მე-13 ნაწილით განსაზღვრული უზრუნველყოფის ღონისძიება, თუ არ არის შესრულებული ამ მუხლის მე-8 პუნქტით განსაზღვრული ვალდებულებები.

10. დამგირავებლის მიერ ამ მუხლის მე-8 პუნქტით განსაზღვრული ვალდებულებების შესრულების შემთხვევაში საქართველოს საგადასახადო კოდექსის 87-ე მუხლის მე-13 ნაწილით განსაზღვრული უზრუნველყოფის ღონისძიების გამოყენება წყდება. ასევე შეწყვეტილად ითვლება შესაბამისი მოცულობის/რაოდენობის ფარგლებში გირავნობის უფლება, რის შესახებაც, პირის მიმართვის საფუძველზე საგადასახადო ორგანო საჯარო რეესტრს უგზავნის შეტყობინებას.

11. სახელმწიფოს სასარგებლოდ გირავნობით დატვირთული დასავარგებელი ნედლეულის დავარგებით აქციზური საქონლის წარმოებისა და ამ აქციზური საქონლით აქციზით დასაბეგრი ოპერაციის განხორციელების შემთხვევაში დამგირავებელი ვალდებულია საგადასახადო ორგანოში წარადგინოს შესაბამისი საანგარიშო პერიოდის აქციზის დეკლარაცია და შეასრულოს კუთვნილი საგადასახადო ვალდებულება საგადასახადო კანონმდებლობით დადგენილი წესით.

12. ამ მუხლის მე-11 პუნქტში აღნიშნული დასაბეგრი ოპერაციის მიხედვით ვალდებულებების შესრულების შემთხვევაში დამგირავებელს უფლება აქვს წერილობით მიმართოს საგადასახადო ორგანოს, ფაქტობრივად დარჩენილი დასავარგებელი ნედლეულის მოცულობის/რაოდენობის ფარგლებში ამ წესის შესაბამისად გირავნობის ახალი ხელშეკრულების გაფორმების მიზნით, რომლითაც შეიცვლება წინა გირავნობის ხელშეკრულება. 

13. დასავარგებელი ნედლეულის დავარგების შემდეგ მისი გამოყენებით წარმოებული აქციზური საქონლით აქციზით დასაბეგრი ოპერაციის განხორციელების შემთხვევაში, სახელმწიფოს სასარგებლოდ გირავნობით დატვირთვა წყდება, რის შესახებაც, პირის მიმართვის საფუძველზე საგადასახადო ორგანო საჯარო რეესტრს უგზავნის შეტყობინებას.

2.1 მაგალითი:

შპს „თბილისმა“ 2008 წლის 20 ოქტომბერს 500 ლიტრი საბრენდე სპირტის (დასავარგებელი ნედ-ლეული) შეძენისას გადაიხადა 7000 ლარი, მათ შორის, აქციზი 2000 ლარის ოდენობით. საბრენდე სპირტის ამ წესის მიხედვით სახელმწიფოს სასარგებლოდ გირავნობით დატვირთვის შემდეგ პირმა 2000 ლარზე მიიღო აქციზის ჩათვლა 2008 წლის დეკემბერში. შპს „თბილისმა“ მომდევნო წლების განმავლობაში სათანადო ტექნოლოგიური პროცესით დავარგების შემდეგ საბრენდე სპირტის ნაწილი 200 ლიტრი გამოიყენა საქართველოს საგადასახადო კოდექსის 258-ე მუხლში აღნიშნული სხვა აქციზური საქონლის საწარმოებლად და 2012 წლის ნოემბერში განახორციელა ამ აქციზური საქონლის მიწოდება. შესაბამისად, ფაქტობრივად დარჩენილი დასავარგებელი ნედლეულის რაოდენობა შეადგენს 300 ლიტრს.

მოცემულ შემთხვევაში:

შპს „თბილისი“ 2012 წლის ნოემბრის აქციზის დეკლარაციაში ასახავს დასაბეგრ ოპერაციას (200 ლიტრი საბრენდე სპირტიდან წარმოებული აქციზური საქონლის მიწოდების მიხედვით) და აღიარებს საგადასახადო ვალდებულებას აქციზში.

შპს „თბილისს“ უფლება აქვს ამ წესის შესაბამისად წერილობით მიმართოს საგადასახადო ორგანოს და 500 ლიტრი საბრენდე სპირტის სახელმწიფოს სასარგებლოდ გირავნობით დატვირთვა შეცვალოს გირავნობის ახალი ხელშეკრულებით, დასავარგებელი ნედლეულის ფაქტობრივად დარჩენილი 300 ლიტრის ფარგლებში.

2.2 მაგალითი:

პირობები იგივეა, რაც 2.1 მაგალითში იმ განსხვავებით, რომ შპს „თბილისმა“ 2012 წლის ნოემბერში, საბრენდე სპირტი მთლიანად (500 ლიტრი) გამოიყენა აქციზური საქონლის საწარმოებლად და განახორციელა ამ აქციზური საქონლის მიწოდება.

მოცემულ შემთხვევაში:

შპს „თბილისი“ 2012 წლის ნოემბრის აქციზის დეკლარაციაში ასახავს დასაბეგრ ოპერაციას და აღიარებს საგადასახადო ვალდებულებას აქციზში.

სახელმწიფოს სასარგებლოდ 500 ლიტრი საბრენდე სპირტის გირავნობით დატვირთვა წყდება, რის შესახებაც, შპს „თბილისის“ წერილობითი მიმართვის საფუძველზე საგადასახადო ორგანო საჯარო რეესტრს უგზავნის შეტყობინებას.


მუხლი 3. ჩასათვლელი ან დასაბრუნებელი აქციზის ოდენობის საბანკო გარანტიის წარდგენა

1. დასავარგებელ ნედლეულზე აქციზის ჩათვლის მიღების ან აქციზის დაბრუნების მიზნით, პირი (ამ მუხლის მიზნებისათვის – პრინციპალი) ჩასათვლელი ან დასაბრუნებელი აქციზის ოდენობის საბანკო გარანტიის წარსადგენად განცხადებით (დანართი №1) მიმართავს საგადასახადო ორგანოს (ამ მუხლის მიზნებისათვის – ბენეფიციარი) საგადასახადო აღრიცხვის ადგილის მიხედვით.

2. საგადასახადო ორგანოს განცხადებასთან ერთად წარედგინება საბანკო გარანტიის დედანი (დანართი №3), რომელიც ძალაში შედის მისი გაცემის დღიდან, თუ გარანტიით სხვა რამ არ არის გათვალისწინებული. ამასთან, საბანკო გარანტიის გამცემი აუცილებლად უნდა იყოს საქართველოს რეზიდენტი ბანკი.

3. საბანკო გარანტიის (ამ მუხლის მიზნებისათვის – გარანტია) გამცემი ბანკების (ამ მუხლის მიზნებისათვის – გარანტი) ჩამონათვალს, ბანკის მიერ ერთ პირზე გასაცემი გარანტიის საგარანტიო თანხის და ერთი ბანკის მიერ ყველა შესაძლო გასაცემი გარანტიების საგარანტიო თანხების მაქსიმალური ოდენობის შესახებ ინფორმაციას საქართველოს ფინანსთა სამინისტრო იღებს საქართველოს ეროვნული ბანკიდან და აღნიშნულ ინფორმაციას უგზავნის შემოსავლების სამსახურს.

4. საბანკო გარანტია (დანართი №3) უნდა შეიცავდეს შემდეგ მონაცემებს:

ა) გარანტიის ნომერი და გაცემის თარიღი;

ბ) გარანტის სრული დასახელება, საიდენტიფიკაციო ნომერი და იურიდიული მისამართი;

გ) ამ მუხლის პირველ პუნქტში აღნიშნული პირის (პრინციპალის) სრული დასახელება ან სახელი და გვარი, საიდენტიფიკაციო ან პირადი ნომერი და იურიდიული მისამართი;

დ) ამ მუხლის პირველ პუნქტში აღნიშნული საგადასახადო ორგანოს (ბენეფიციარის) დასახელება;

ე) გარანტიის ობიექტი;

ვ) გარანტიის თანხა და გარანტიის მოქმედების პერიოდი;

ზ) დადასტურებას, რომ გარანტი იღებს ვალდებულებას ყოველგვარი უარყოფისა და გასაჩივრების უფლების გარეშე გადაუხადოს ბენეფიციარს ნებისმიერი თანხა, მაგრამ არა უმეტეს გარანტიით გათვალისწინებული თანხისა, ბენეფიციარის წერილობითი მოთხოვნის საფუძველზე. 

5. საბანკო გარანტიის გამცემი (გარანტი) კისრულობს ვალდებულებას ამ წესითა და საგადასახადო კანონმდებლობის სხვა ნორმებით გათვალისწინებული საფუძვლების არსებობისას საგადასახადო ორგანოს (ბენეფიციარის) მოთხოვნისთანავე, შესაბამისი თანხა ჩარიცხოს საქართველოს სახელმწიფო ბიუჯეტში.

6. საგადასახადო ორგანოში გარანტია წარდგენილ უნდა იქნეს არანაკლებ ერთი წლის ვადით და გარანტიის თანხა არ შეიძლება იყოს ჩასათვლელი ან დასაბრუნებელი აქციზის თანხაზე ნაკლები. ამასთან, გარანტიის ვადის ყოველი შემდგომი გაგრძელების დამადასტურებელი დოკუმენტი ან ახალი გარანტია (ასევე არანაკლებ ერთი წლის ვადით და არანაკლებ ჩასათვლელი ან დასაბრუნებელი აქციზის თანხით) საგადასახადო ორგანოს უნდა წარედგინოს არსებული გარანტიის ვადის ამოწურვამდე არა უგვიანეს 5 სამუშაო დღისა.

7. თუ პრინციპალი ბენეფიციარისათვის წარდგენილი საბანკო გარანტიის ვადის ამოწურვამდე არა უგვიანეს 5 სამუშაო დღისა არ წარადგენს გარანტის მიერ გაცემულ გარანტიის ვადის გაგრძელების დამადასტურებელ დოკუმენტს, ან ახალ გარანტიას, ან არ მიმართავს საგადასახადო ორგანოს წერილობით დასავარგებელი ნედლეულის ამ წესის მიხედვით სახელმწიფოს სასარგებლოდ გირავნობით დატვირთვის თაობაზე, ასევე, თუ წარდგენილია გარანტიის ვადის გაგრძელების დამადასტურებელი დოკუმენტი ან ახალი გარანტია, რომელიც არ შეესაბამება ამ წესის მოთხოვნებს, საგადასახადო ორგანო (ბენეფიციარი) გარანტს უგზავნის წერილობით მოთხოვნას გარანტიიდან შესაბამისი თანხის სახელმწიფო ბიუჯეტში გადარიცხვის თაობაზე. 

8. გარანტიის ვადის გაგრძელების დამადასტურებელი დოკუმენტი უნდა შეიცავდეს ამ მუხლის მე-4 პუნქტით განსაზღვრულ მონაცემებს და სათაურში აღნიშვნას შესაბამისი გარანტიის გაგრძელების თაობაზე.

9. გარანტია არ შეიძლება უკან იქნეს გამოთხოვილი გარანტის ან პრინციპალის მიერ, თუ არ არის სრულად შესრულებული გარანტიით უზრუნველყოფილი ვალდებულება ან არ არის წარდგენილი ახალი გარანტია.

10. გარანტიას ამოწმებს საგადასახადო ორგანო და არასწორად ან არასრულად წარდგენის შემთხვევაში, არა უგვიანეს 3 სამუშაო დღისა განცხადების წარმომდგენ პირს წერილობით აცნობებს ხარვეზის შესახებ, მისი გასწორების მიზნით და პირს უბრუნებს განცხადებაზე თანდართულ გარანტიას.

11. საგადასახადო ორგანო უფლებამოსილია უარი თქვას წარდგენილ გარანტიაზე, თუ იგი:

ა) ეწინააღმდეგება ამ წესის ან/და საქართველოს კანონმდებლობით გათვალისწინებულ სხვა ნორმებს;

ბ) ვერ უზრუნველყოფს შესაბამისი ვალდებულების შესრულებას.

12. პრინციპალი აქციზის შესაბამის თანხაზე საგადასახადო კანონმდებლობით დადგენილი წესით ჩათვლის ან დაბრუნების უფლებას იღებს იმ საანგარიშო პერიოდის მიხედვით, როდესაც საგადასახადო ორგანოს ამ წესის ნორმების დაცვით წარუდგენს საბანკო გარანტიას. 

13. გარანტიით გათვალისწინებული გარანტის ვალდებულება ბენეფიციარის მიმართ შემოიფარგლება იმ თანხის გადახდით, რომელზეც გაიცა გარანტია. 

14. გარანტის ვალდებულება ბენეფიციარის მიმართ შეწყვეტილად ითვლება:

ა) გარანტიით უზრუნველყოფილი ვალდებულების სრულად შესრულებისას, კერძოდ, დასავარგებელი ნედლეულის დავარგების შემდეგ მისი გამოყენებით აქციზური საქონლის წარმოებისა და ამ აქციზური საქონლით აქციზით დასაბეგრი ოპერაციის განხორციელების შემთხვევაში;

ბ) ბენეფიციარისათვის იმ თანხის გადახდით, რომელზეც გაიცა გარანტია;

გ) გარანტიაში განსაზღვრული იმ ვადის გასვლით, რომლითაც გარანტია გაიცა. 

15. დასავარგებელი ნედლეულის ან მისი ნაწილის გასხვისების, დაკარგვის, დაზიანების, განადგურების, გაუფასურების ან სხვაგვარად ფიზიკურად არსებობის შეწყვეტის, ასევე მისგან არააქციზური საქონლის წარმოების შემთხვევებში პრინციპალი ვალდებულია აღნიშნულის თაობაზე საგადასახადო ორგანოს აცნობოს არა უგვიანეს შესაბამისი საანგარიშო პერიოდის მომდევნო თვის 15 რიცხვისა. ამასთან, აღნიშნული არ ათავისუფლებს პირს წარადგინოს იმ პერიოდის აქციზის შესწორებული (დაზუსტებული) დეკლარაცია, როდესაც ამ ნედლეულზე მიიღო აქციზის ჩათვლა ან დაიბრუნა აქციზი და შეასრულოს კუთვნილი საგადასახადო ვალდებულება საგადასახადო კანონმდებლობით დადგენილი წესით.

16. ამ მუხლის მე-15 პუნქტით გათვალისწინებულ შემთხვევებში, ბენეფიციარი გარანტს უგზავნის წერილობით მოთხოვნას გარანტიიდან შესაბამისი თანხის სახელმწიფო ბიუჯეტში გადარიცხვის თაობაზე, თუ არ არის შესრულებული ამავე პუნქტით განსაზღვრული ვალდებულებები. 

17. გარანტიიდან შესაბამისი თანხის სახელმწიფო ბიუჯეტში გადარიცხვის თაობაზე წერილობითი მოთხოვნა საგადასახადო ორგანომ (ბენეფიციარმა) გარანტს უნდა წარუდგინოს გარანტიის ვადის გასვლამდე.

18. დასავარგებელი ნედლეულის დავარგებით აქციზური საქონლის წარმოებისა და ამ აქციზური საქონლით აქციზით დასაბეგრი ოპერაციის განხორციელების შემთხვევაში, პრინციპალი ვალდებულია საგადასახადო ორგანოში წარადგინოს შესაბამისი საანგარიშო პერიოდის აქციზის დეკლარაცია და შეასრულოს კუთვნილი საგადასახადო ვალდებულება საგადასახადო კანონმდებლობით დადგენილი წესით.

19. ამ მუხლის მე-18 პუნქტში აღნიშნული დასაბეგრი ოპერაციის მიხედვით ვალდებულებების შესრუ-ლების შემთხვევაში, პრინციპალს უფლება აქვს წერილობით მიმართოს საგადასახადო ორგანოს (ბენეფიციარს), ჩასათვლელი ან დასაბრუნებელი აქციზის ოდენობის საბანკო გარანტიის ახალი საბანკო გარანტიით შეცვლის მიზნით.

20. ამ მუხლის მე-19 პუნქტით გათვალისწინებულ შემთხვევაში ახალი გარანტია წარდგენილი უნდა იქნეს არა ნაკლებ ერთი წლის ვადით. ამასთან, ახალი გარანტიის თანხა არ შეიძლება იყოს განხორციელებულ დასაბეგრ ოპერაციაზე მიკუთვნებული ჩათვლილი ან დაბრუნებული აქციზის გამოკლებით მიღებულ ჩათვლილი ან დაბრუნებული აქციზის ფაქტობრივად დარჩენილ თანხაზე ნაკლები.

21. დასავარგებელი ნედლეულის დავარგებით წარმოებული აქციზური საქონლით აქციზით დასაბეგრი ოპერაციის განხორციელების შემთხვევაში, გარანტს ან პრინციპალს უფლება აქვს უკან გამოითხოვოს საგადასახადო ორგანოსათვის (ბენეფიციარი) წარდგენილი საბანკო გარანტია.

3.1 მაგალითი:

შპს „თბილისმა“ 2008 წლის 20 ოქტომბერს 500 ლიტრი საბრენდე სპირტის (დასავარგებელი ნედლეული) შეძენისას გადაიხადა 7000 ლარი, მათ შორის, აქციზი 2000 ლარის ოდენობით. სს „კავკასიის ბანკის“ მიერ გაცემული ამავე ოდენობის საბანკო გარანტიის წარდგენის შემდეგ აღნიშნულ 2000 ლარზე საგადასახადო კანონმდებლობის შესაბამისად მიიღო აქციზის ჩათვლა 2008 წლის დეკემბერში. შპს „თბილისმა“ მომდევნო წლების განმავლობაში სათანადო ტექნოლოგიური პროცესით დავარგების შემდეგ საბრენდე სპირტის ნაწილი – 200 ლიტრი გამოიყენა საქართველოს საგადასახადო კოდექსის 258-ე მუხლში აღნიშნული სხვა აქციზური საქონლის საწარმოებლად და 2012 წლის ნოემბერში განახორციელა ამ აქციზური საქონლის მიწოდება. აღნიშნულ 200 ლიტრ საბრენდე სპირტზე მიკუთვნებული აქციზის ჩათვლა შეადგენს 800 ლარს, შესაბამისად, ფაქტობრივად დარჩენილი ჩათვლილი აქციზის თანხა შეადგენს 1200 ლარს.

მოცემულ შემთხვევაში:

შპს „თბილისი“ 2012 წლის ნოემბრის აქციზის დეკლარაციაში ასახავს დასაბეგრ ოპერაციას (200 ლიტრი საბრენდე სპირტიდან წარმოებული აქციზური საქონლის მიწოდების მიხედვით) და აღიარებს საგადასახადო ვალდებულებას აქციზში.

შპს „თბილისს“ უფლება აქვს ამ წესის შესაბამისად წერილობით მიმართოს საგადასახადო ორგანოს და 2000 ლარზე წარდგენილი საბანკო გარანტია შეცვალოს ახალი საბანკო გარანტიით, რომლის თანხა არ შეიძლება იყოს 1200 ლარზე ნაკლები.

3.2 მაგალითი:

პირობები იგივეა, რაც 3.1 მაგალითში იმ განსხვავებით, რომ შპს „თბილისმა“ 2012 წლის ნოემბერში, საბრენდე სპირტი მთლიანად (500 ლიტრი) გამოიყენა აქციზური საქონლის საწარმოებლად და განახორციელა ამ აქციზური საქონლის მიწოდება.

მოცემულ შემთხვევაში:

შპს „თბილისი“ 2012 წლის ნოემბრის აქციზის დეკლარაციაში ასახავს დასაბეგრ ოპერაციას და აღიარებს საგადასახადო ვალდებულებას აქციზში.

გარანტს (სს „კავკასიის ბანკი“) ან პრინციპალს (შპს „თბილისი“) უფლება აქვს უკან გამოითხოვოს საგადასახადო ორგანოსათვის (ბენეფიციარი) წარდგენილი საბანკო გარანტია. 

დანართი №1

 ------------------------------------------------------------------------------------------------------ უფროსს

(საგადასახადო ორგანოს დასახელება)

 ------------------------------------------------------------------------------------------------------------------

 (საგადასახადო ორგანოს უფროსის სახელი და გვარი)

 -------------------------------------------------------------------------------------------------------------- -ის

(პირის სრული სახელწოდება ან სახელი და გვარი)

 ----------------------------------------------------------------------------------------------------------------

(პირის საიდენტიფიკაციო ან პირადი ნომერი)

 ---------------------------------------------------------------------------------------------------------------

 (პირის იურიდიული მისამართი)

გ ა ნ ც ხ ა დ ე ბ ა

საქართველოს საგადასახადო კოდექსის 260-ე მუხლის მე-5 ნაწილით გათვალისწინებული, აქციზის ჩათვლის ან დაბრუნების უფლების მიღების მიზნით, საქართველოს ფინანსთა მინისტრის 201-- წლის „----------“ „----------------------------“ №-------- ბრძანებით დამტკიცებული წესის თანახმად გაცნობებთ, რომ ჩვენ მიერ:

„------------“ „----------------“ „--------------“ წლის, განხორციელდა -------------------------------------

    (რიცხვი)              (თვე)                  (წელი)                                                        (აღინიშნება იმპორტი ან შეძენა)

------------------------------------------------    ------------------------------- მოცულობით/რაოდენობით,

 (დასავარგებელი ნედლეულის დასახელება)       (მოცულობა/რაოდენობა

                                                                                      შესაბამის განზომილებაში)

რაც დასტურდება: --------------------------------------------------   ---------------------------------------- 

                                 (აღინიშნება: საბაჟო დეკლარაციით ან                     (აღინიშნება: სერია, ნომერი)

საგადასახადო ანგარიშ-ფაქტურით)

და მოთავსებულია ---------------------------------------------------------------------------------------- .

(დასავარგებელი ნედლეულის ადგილსამყოფელი)

ზემოაღნიშნულ ------------------------------------ -ზე ----------------------------------- აქციზის თანხა 

 (აღინიშნება იმპორტი ან შეძენა) 

  (გადახდილი ან გადასახდელი)

შეადგენს ----------------------------------------------------------------------------------------------- ლარს.

(თანხა აღინიშნება ციფრებით და სიტყვიერად)

------------------------------------------------------------- ლარის ---------------------------------- აქციზის 

            (თანხა აღინიშნება ციფრებით და სიტყვიერად)                    (გადახდილი ან გადასახდელი)

-----------------------------------------------------------ის მიღების მიზნით წარმოგიდგენთ 

             (აღინიშნება ჩათვლა ან დაბრუნება)

------------------------------------------------------------------------------------------------------------------- 

     (აღინიშნება: ა) გირავნობით დასატვირთად დასავარგებელი ნედლეული, ან ბ) საბანკო გარანტია)

სხვა ინფორმაცია: ---------------------------------------------------------------------------------------------- 

--------------------------------------------------------------------------------------------------------------------

(აღინიშნება სხვა ინფორმაცია, ასეთის არსებობის შემთხვევაში)

პირის ან მისი კანონიერი წარმომადგენლის:

თანამდებობა -------------------------------------------------------------------------------------------------

სახელი, გვარი და ხელმოწერა --------------------------------------------- ------------------------------- 

თარიღი „-----------“ „-----------------------------“ 201 წ. 

ბ. ა. (ასეთის არსებობის შემთხვევაში)

 დანართი №2

ხ ე ლ შ ე კ რ უ ლ ე ბ ა

დასავარგებელი აქციზური საქონლის (ნედლეულის)

სახელმწიფოს სასარგებლოდ გირავნობით დატვირთვის შესახებ

№

„-------“ „----------------------“ 201 წ.

საქართველოს საგადასახადო კოდექსის 260-ე მუხლის მე-5 ნაწილით გათვალისწინებული, აქციზის ჩათვლის ან დაბრუნების უფლების მიღების მიზნით გაფორმდა ხელშეკრულება: 

-------------------------------------------------------------------------------- -სა (შემდგომში – მოგირავნე) 

                                  (საგადასახადო ორგანოს დასახელება)

და

-------------------------------------------------------------------------- -ს, --------------------------------------

 (პირის სრული სახელწოდება ან სახელი და გვარი)                                            (პირის საიდენტიფიკაციო 

                                                                                                                                                   ან პირადი ნომერი)

მდებარე ---------------------------------------------------------, შორის (შემდგომში – დამგირავებელი),

                                 (პირის იურიდიული მისამართი)

დამგირავებლის მიერ -------------------------- მოცულობით/რაოდენობით ----------------------------- 

 (მოცულობა/რაოდენობა








   (აღინიშნება: იმპორტირებული

 







შესაბამის განზომილებაში) 










ან შეძენილი)

------------------------------------------------------------------------------------ , რომელიც მოთავსებულია 

 (დასავარგებელი ნედლეულის დასახელება)

--------------------------------------------------------------------------------, სახელმწიფოს სასარგებლოდ

 (დასავარგებელი ნედლეულის ადგილსამყოფელი)

გირავნობით დატვირთვის თაობაზე, დამგირავებლის

-------------------------------------------------------------------------------------------------------------------

(თანხა აღინიშნება ციფრებით და სიტყვიერად)

ლარის აქციზის ჩათვლის/დაბრუნების უზრუნველყოფის მიზნით.

აღნიშნული ხელშეკრულებით იცვლება 201 წლის „------------“ „----------------------------“ №-------

გირავნობის ხელშეკრულება.

ამ ხელშეკრულების პირობები, მხარეთა უფლება-მოვალეობები, ხელშეკრულების ვადა და მისი შეწყვეტის საფუძვლები განსაზღვრულია საქართველოს ფინანსთა მინისტრის 201-- წლის „----------“ „----------------------------” №-------- ბრძანებით დამტკიცებული წესით.
საგადასახადო ორგანოს (მოგირავნე) 






დამგირავებელი პირის ან მისი 

უფროსის/მოადგილის: 










კანონიერი წარმომადგენლის: 

თანამდებობა














 თანამდებობა 

-------------------------------------------------------- 

------------------------------------------------------ 

სახელი და გვარი















 სახელი და გვარი

------------------------------------------------------- 

-----------------------------------------------------

ხელმოწერა
















 ხელმოწერა

-------------------------------------------------------- 

-----------------------------------------------------

ბ. ა.











 ბ. ა. (ასეთის არსებობის შემთხვევაში)

დანართი №3

ს ა ბ ა ნ კ ო    გ ა რ ა ნ ტ ი ა

№

„---------” „---------------------“ 201 წ.

I

გარანტის სრული დასახელება ------------------------------------------------------------------------------

გარანტის საიდენტიფიკაციო ნომერი ---------------------------------------------------------------------

გარანტის იურიდიული მისამართი ------------------------------------------------------------------------

II

პრინციპალის სრული დასახელება 

ან სახელი და გვარი ------------------------------------------------------------------------------------------

პრინციპალის საიდენტიფიკაციო 

ან პირადი ნომერი --------------------------------------------------------------------------------------------

პრინციპალის იურიდიული მისამართი -------------------------------------------------------------------

III

საგადასახადო ორგანოს 

(ბენეფიციარის) დასახელება -------------------------------------------------------------------------------

IV 

გარანტიის ობიექტი ------------------------------------------------------------------------------------------

გარანტიის თანხა ----------------------------------------------------------------------------------------------

გარანტიის მოქმედების პერიოდი ---------------------------------------------------------------------------

გარანტი ადასტურებს, რომ იღებს ვალდებულებას ყოველგვარი უარყოფისა და გასაჩივრების უფლების გარეშე გადაუხადოს ბენეფიციარს ნებისმიერი თანხა, მაგრამ არა უმეტეს გარანტიით გათვალისწინებული თანხისა, ბენეფიციარის წერილობითი მოთხოვნის საფუძველზე.

გარანტიის პირობები, მხარეთა უფლება-მოვალეობები და მისი შეწყვეტის საფუძვლები განსაზღვრულია საქართველოს ფინანსთა მინისტრის 201-- წლის „---------“ „----------------” №-------- ბრძანებით დამტკიცებული წესით.

გარანტის უფლებამოსილი წარმომადგენლის:

თანამდებობა ---------------------------------------------------------------------------------------------

სახელი, გვარი და ხელმოწერა --------------------------------------------------------------------------

ბ. ა.

	დასავარგებელი აქციზური საქონლის გირავნობის ხელშეკრულებების ან წარდგენილი საბანკო გარანტიების აღრიცხვის ფორმა

	№
	პირის სრული სახელწოდება ან/და სახელი და გვარი, პირის საიდენტიფიკაციო ან/და პირადი ნომერი

	დასავარგებელი ნედლეულის ადგილსამ-ყოფელი
	ჩასათვლელი აქციზის თანხა
	გირავნობის ხელშეკრულების ან საბანკო გარანტიის:
	შენიშვნა გირავნობის ხელშეკრულების ან საბანკო გარანტიის ცვლილების ან დასრულების შესახებ

	
	
	
	
	
	
	ნომერი და თარიღი
	გარანტის სრული დასახელება და საიდენტიფიკაციო ნომერი
	წარდგენილი 
საბანკო გარანტიის ვადა (ვადის ამოწურვამდე 5 სამუშაო დღის წინა თარიღის აღნიშვნით)

